
				यह पृष्ठ जाँच लिया गया है।
८८
ख़ाकसार आन्दोलन
 




आन्दोलन था। परन्तु वास्तव में इस आन्दोलन का अभिप्राय भारत में
मुसलमानो का प्रभुत्व स्थापित करना था। इस्लाम की प्रभुता तथा मुसलमानी राज्य की स्थापना ही इसका मुख्य उद्देश्य था। राज्य की स्थापना के लिए सेना की आश्यकता होती है। इसीलिए ख़ाकसारो को सैनिक ढंग से जीवन बिताना पड़ता था। वे शिविरो में रहते थे तथा फौजी पोशाक पहनते और बेलचा धारण करते थे। ख़ाकसारो की पताका लाल रंग की थी, जिस पर सफेद
निशान था। ख़ाकसारो के चार दर्जे क़ायम किये गये थे--(१) जॉबाज़-जो
अपने जीवन का भी बलिदान करने को तैयार रहे। (२) पाकवाज़-यह
आन्दोलन को आर्थिक सहायता देते थे। (३) ख़ाकसार—यह साधारण
सैनिक बनकर काम करते थे। इनकी संख्या सबसे ज्यादा थी। (४) मुआवनीन्–इनको वर्ष में ३ मास तक फौजी शिक्षा लेनी पड़ती थी। यह एक
प्रकार की स्थायी (रिजर्व) सेना थी। यह आन्दोलन प्रजातत्र, अहिंसा तथा
साम्प्रदायिक एकता के विरुद्ध था। ख़ाकसार आन्दोलन जर्मनी के नाज़ी
आन्दोलन से कई बातो मे मिलता था। इसका आधार, नाज़ी आन्दोलन
की भॉति, हिंसात्मक तथा फौजी था। इसकी कार्य-प्रणाली भी शान्ति, व्यवस्था तथा वैधानिक सरकार के अस्तित्व के लिए ख़तरनाक थी।

ख़ाकसारो के उत्पातों से पंजाब तथा भारत सरकार बहुत चिंतित होने
लगी। अतः फरवरी १९४० में पजाब सरकार ने एक आर्डर जारी किया
जिसके अनुसार सभी अर्द्ध-सैनिक दलों को अपने शस्त्रो को धारण कर परेड
करने की मनाही कर दी गई। १५ मार्च १९४० को 'अल-इस्लाह' में एक
वक्तव्य प्रकाशित हुआ, जिसमे ख़ाकसारो को आदेश था कि उपर्युक्त प्रतिबन्ध
का वे लाहोर मे जमा होकर जवाब दे। २१ मार्च १९४० को लाहोर में
अखिल-भारतीय मुस्लिम लीग का अधिवेशन होनेवाला था। उससे दो दिन
पूर्व लाहोर के डब्बी बाज़ार में अचानक ३१३ बावर्दी ख़ाकसार बेलचे लेकर
आगये। उन्होने क़वायद भी की। जब पुलिस अफसर उन्हे समझाने लगे,
तो उन्होने बेलचो से उन पर हमले किये। सीनियर पुलिस कप्तान के सख्त
चोटे आई। अतः पुलिस ने गोली चलाई। २९ ख़ाकसार तो घटनास्थल पर ही मारे गये, १०-११ अस्पताल में जाकर मरे। इसके बाद ख़ाकसार आन्दोलन

